
Hedmot okkol loi taalluk raikko  
zine oñnore módot goríbo

Añara zengori módot gori faijjum
Gura-fuain okkol aramiyotor sate edde soiyir sate bari 
uçibolla zindegibor ekdhoilla takede hendhoilla ekkan halot 
yato shantir zorurot o, hitarar femili moshkilor halotot takede 
hen thaimot udda. Yan haasgori fuain ebbe gura takede hen 
thaimot beshi zoruri o.. 

Oñnorattu hono modot laile Family and Child Connect hode 
tonzim hiba añra eçe asi. Ãra oñnorare elaka elaka modot 
gorede zaga asede hinot zuhazug gorai di faijjum e modot 
ginolla- modot gin oilde:

• oñnorar fuaindor salsolon thik gora

• góror mainshor dormiyan behetor górwali talluk banai 
tula

• górot maze zaizulum bondo gora

• hon thaimot thiyañ-fusha hodun horos goriba hiyanor 
bajeth gora ar ṭiyañ-fusha soñla

• nisha ha yato zuwa kelar moshkil okkol hol gora

• gór-duwar, elajor modot ar oinnainno koumor yato 
hokumotor modot okkol fa.

Family ar Child Connect e yani Góror manush edde Gura-
fuaindolla Maalumat ar Moshora okkol loito sade mainshore 
Maalumat edde Moshora okkol dede tonzim e modot gin 
dede bish’shash gora zaade henḍoilla elakar tonzim okkole 
zarattu femili okkol loi age loti ham gori gori tojurba oiye.

Oñnorattu zetobar zorurot o hetobar e modot in estemal 
gori fariba.  
Modot in hobar faiba hiyanor hono limith nai ar hono dam o 
diya no foribo.

Oñnora añaralloi zuhazug goille 
ken oibo?
Oñnora zehon añaralloi zuhazug goríba oñnora úggwa 
tozrubadar femli modótor ham goroiya loi hota hoiba zibaye 
oñnorar perecani funibo ar oñnorar femlir halótore antaz 
góribo. Foitti ugga femlir halot forok, étolla oñnora zehon 
añaralloi hota hoiba, oñnora oñnorar halot mozin haás 
mocúwara ar modót faiba.

Ugga phone goille mottor añra oñnorare modot gori farium, 
modot hin moshora di oile ok yato hono ekkan modot 
gorede zagat oñnore zuhazug gorai di oile ok. Añra oñnoral 
loi hota hoibolla górot - yáto ekkan mahfuz zagat mulakat 
goríbar entezam o gorit fari. Zoruri oile añra éhon éhon 
femili okkolore górot zaizulum solede hinor mutallek modot 
gorede zaga hinot zuhazug gorai di faijjum.

Añaralloi zuhazug goró
Fuaindor torokki o zeñtte hitarattun lagede zorurotgin 
hitarar maa-bafottun take. Ãra zani ki boli hoile, Family ar 
Child Connect hode tonzimor soiyi moshora yato hedayotor 
zoriya oñnora zindegir mockil ókkol asan gorí fariba ar nizor 
fuaindore aramiyotor sate edde soiyir sate bari uṛibolla 
modot gori fariba .

Añarar hedmot gufon, mofto ar kol di lówa za.

Thelifún: 13 32 64
Websaith: familychildconnect.org.au

Oñnorar élakar Family ar Child 
Connect hedmot oilde:
............................................................................................
............................................................................................
............................................................................................

Oñnottu dubaci 
yani inthapthar 
laibó ne? 

Oñnorattu dubaci laile añara añra ugga zuhar 
gori di faijjum. Hibare oñnorattu thiyã diya no 
foribo. É 13 32 64 nombór ot añarare kol do ar 
oñnorattu hon zubanor intharpethar laibode 
hiyan añrare hóiyo.

Oñne zengori oinnozonóre 
módot gorí fariba 
Oñne oinno hono kiyor babote sintat aso neki, zen 
niki- oñnorar dhoñr buz oiyede fuain, nati okkol, 
eshkulot ugga femili, yato hamot giyede ugga fuañjja 
itarar babote?? Oñnora hitarare yo hitarattu lagedde 
modot gin faibolla módot gorí faríba.

Ítaralloi hota curú goró ar tarare mucúwara ar 
modótolla Family ar Child Connect or 13 32 64 nombór 
ot zuhazug goribolla himmot do. Íiyan oilde ítarar 
zorurot mozin módot faibolla foíla kodom.

Rohingya

http://familychildconnect.org.au 



